
1. Réamhrá

I gContae Mhuineacháin tá 500 míle cearnach agus daonra 61,273 (C.S.O. daonáireamh 2016). Droimníní agus talamh réchnocach atá faoin dtuath don chuid is mó, gan aon sliabhraon mór nó aibhneacha.  Ar na gréasáin mhóra bóithre idir tuaisceart agus deisceart tá an N2 ag dul trín gContae.  Toisc go mbíonn líon ollmhór trácht ag gabháil an bhóthair úd in aghaidh an lae tá fadhb maidir le bruscar ar an stráice úd den bhóthar sa Chontae.
In ainneoin tréaniarrachtaí ag Comhairle Contae Mhuineacháin agus eile, fadhb mhór chomhshaoil fós is ea an bruscar.  Baineann sé go mór dár dtimpeallacht saoil, cruthaíonn íomhá diúltach den Chontae agus leagann ualach trom ar chúrsaí airgeadais Údarás Áitiúla Mhuineacháin.  


Plean Bainistiú Dramhaíola – dualgas plean a dhéanamh, aidhm agus cur i gcrích 

Éilíonn Alt 10 den Acht um Thruailliú Bruscair 1997 go ndéanfaidh is go bhfeidhmeoidh Údaráis Áitiúla Plean Bainistiú Bruscair agus é a athhreithniú in aghaidh na dtrí bliana.  Ghlac Údaráis Áitiúla Mhuineacháin an chéad Plean Bainistiú Bruscair i 2000 agus an plean is déanaí i 2014, chlúdaigh sé sin na Comhairlí Baile mar a bhíodh agus an Chomhairle Contae.  I ndiaidh díobhadh na gComhairlí Baile i 2014, d’ullmhaigh Comhairle Contae Mhuineacháin an plean reatha seo ar son an chontae.

 Ag seo an fheidhm atá le plean bainistiú bruscair 
	1. [bookmark: s11_p1]cuspóirí a cheapann an t-údaras áitiúil a bheith oiriúnach chun bruscar a chosc is a rialú ina gceantar feidhme,


	1. bearta a shonrú chun cur le feasacht phoiblí i dtreo deireadh a chur le truailliú, san áireamh beidh beart oideachaais agus eolais dírithe ar an óige,


	1. bearta agus socruithe a dhéanfaidh an t-údarás áitiúil i dtreo cuspóirí an phlean a bhaint amach, agus


	(d) eolas a chuimsiú, nó a chur in eagar maidir le —

	1. measúnacht ar na cláir reatha um smachtú agus chosc ar bhruscar atá ag an údarás áitúil faoi láthair,


	1. polasaithe agus cuspóirí an udaráis áitúla maidir le bruscar a chosc agus a smachtú


	1. na bearta, chomh fada is a dhéanann an t-údarás áitiúil amach, a dhéanfar nó a fhéadfaí a dhéanamh go ceann na tréimhse cuí,  ag daoine eile seachas an  údarás áitiúil chun bruscar a chosc agus a rialú,


	1. na háiseanna mar ar féidir leis an bpobal bruscar a fhágáil don aisghabháil nó cur de láimh laistigh de bhrí an   Acht um Bainistiú Bruscair, 1996 .


	1. na bearta atá le déanamh ag an údarás áitiúil chun forálacha an Acht a fhorfheidhmiú sa cheantar feidhme 


	(vi) aon ábhar eile fo-ghabhálach nó teagmhasach.



Buiséíd a bhaineann le bruscar
I 2017, chaith Údaráis Áitiúla Mhuineacháin €885,000 milliún ar ghníomhaíochtaí a bhain le bruscar mar ghlantachán sráide, ábhair, scipeanna ar cíos, cothabháil, maoir bhruscair a fhostú agus gníomhaíochtaí feasacht agus oideachais.  B’shin caiteachas ollmhór ar son lucht íoctha rátaí agus muintir an Chontae.  











2. Reachtaíocht

Faoin Acht um Bhainistiú Bruscair 1997 – 2009 bronntar cumhachtaí leathan ar údaráis áitiúla maidir le plé le bruscar.  In Alt 2 mínítear bruscar mar ‘aon téagar nó rud, pé acu an gceaptar é mar dhramhaíl nó a mhalairt (seachas dramhaíl laistigh den Acht um Bhainistiú Bruscair, 1996 a sheoltar mar is cóir um chur de láimh), nuair a fhágtar é in áit seachas gabhdán bruscair nó áit eile a ainmnítear go dlíthiúil dá leithéid, atá nó a d’fhéadfadh a bheith gránna, dochrach, déistineach nó mífholláin, pé acu as féin nó le téagar nó rud éigin eile, beag beann ar mhéid, toirt nó fairsinge an dríodair. 

Sainmhíniú ar bhruscar
Dá bhrí sin tá sainmhíniú ar bhruscar an-leathan agus cuirtear san áireamh graifítí, dumpáil, dramhaíl tí a chuirtear in árthaigh údaráis aitiúla, blúirí páipéir, bunanna toitín nó aon rud eile beag nó mór atá nó a d’fhéadfadh a bheith gránna.  

Fíneáil ar an Láthair
Cion is ea é bruscar a fhágáil nó a chaitheamh in áit phoiblí nó aon áit a mbíonn radharc air in áit phoiblí agus féadfar  fíneáil ar an láthair €150 a ghearradh nó fíneáil mar uasmhéid €3,000 sa chúirt.  Má chúisítear duine de dheasca cion bruscair d’fhéadfaí costais agus caiteachais an údaráis áitiúla a lorg maidir leis an gcás a scrúdú agus an t-ionchúiseamh a bhreith chomh fada leis an gcúirt.    

Spás Poiblí
Faoi Alt (1) den Acht, más tusa úinéir nó an duine atá freagrach as áit mar a bhfuil rochtain pobail  tá dualgas ort an áit a choimeád saor ó bhruscar, is cuma conas a tháinig sé ar an bhfód.  Baineann sé seo le gach aon áit phoiblí mar a mbeadh teorainn, m.sh. ionad siopadóireachta, campas scoile, faiche poiblí nó fiú stáisiún bus.  
Maoin príobháideach

Faoi Alt 6 (2) den Acht, caithfidh úinéir nó sealbhóir aon áitreabh a mbíonn radharc air ó láthair phoiblí é a choimeád saor ó bhruscar. Go bunúsach, más féidir aon chuid den mhaoin agatsa lasmuigh a fheiceáil ó áit phoiblí ní mór é sin a choimeád saor ó bhruscar.  

Láithreacha dubha bruscair
Má bhíonn carn bruscair ar mhaoin ar chúis éigin agus é le feiceáil ó áit phoiblí, féadfaidh an t-údarás áitiúil fógra a chur chuig an úinéir nó sealbhóir ag iarraidh ar an duine sin an bruscar a bhaint go beo.  Féadfar freisin bearta airdeallach a leagan síos ionas nach dtarlóidh a leithéid arís.  

Dumpáil Mhídhleathach
Tá breis cumhachtaí anois ag údaráis áitiúla faoi na dlíthe bruscair chun deileáil le fadhbanna mar dhumpáil mhídhleathach dramhaíl agus bruscair.  Má thagann údarás áitiúil ar ábhar dumpáilte go mídhleathach agus má aithnítear úinéir an ábhair, beidh ar an nduine úd an cás a fhreagairt cé nár thángthas air is an dumpáil ar siúl.

Ócáidí móra
Nuair a thionóltar mórócáidí  caithfidh na bunaitheoirí nó eagarthóirí a chinntiú go mbíonn bearta um rialú bruscair i bhfeidhm san ionad agus sa dúthaigh máguaird roimh, le linn agus tar éis na hócáide.  Baineann sé seo le cluichí peile agus ócáidí eile sóisialta nó spóirt mar a mbíonn sluaite ollmhóra.  Ligeann Alt den Acht um Bhainistiú Bruscair 1997 don Údarás Áitiúil fógra a sheirbheáil ar eagraí ócáide ag iarraidh bearta cuí a bheith i bhfeidhm mar chosaint ar bhruscar a chruthú.

Scóip soghluaiste bia
Faoi Alt 15den Acht, ní mór dóibh siúd ag a mbíonn scóip soghluaiste a dhíolann mearbhia nó deochanna, agus gnóthaí eile a dhíolann táirgí feirme araidí oiriúnacha a shuiteáil gar do na scóip.  Ina theannta san, caithfidh siad aon bhruscar a tharla de dheasca oibriú a ngnóthaí siúd a ghlanadh laistigh de raon 100m ón scóip.  

Salachar Madraí 
Cion is ea salachar madraí faoi Alt 22 (1) den Acht.  Anois ní mór d’úinéirí salachar a gcuid madraí a bhaint ó láithreacha poiblí agus e a chur d elaimh ar bhonn freagrach.  Baineann an dualgas seo leis na láithreacha seo a leanas:
· Boithre agus casáin phoiblí
· Limistéir thart ar ionaid siopadóireachta
· Scoileanna/faichí spóirt
· Tránna
· An talamh ata go díreach thart ar theach duine eile
· Bíonn díolúine i gcás madraí Treorach agus oibre (aoireacht stoic, an Garda, Custaim agus Máil)

Postaeir agus comharthaí fógraíochta 
Faoi Alt 19 (1) den Acht, tá cosc ar phostaeir/comharthaí ar chuaillí, imeall féarach, ar thaobh an bhóthair nó ar struchtúir eile in áiteanna poiblí gan chead ón Údarás Áitiúil.  Is fíor, áfach, go bhfuil eisceachtaí éagsúla ann d’ócáidí áitiúla faoi na Rialacháin Pleanála.  

Bileoigíní fógraíochta
Faoi Alt 19 (2) tá cosc ar bhileoga fógraíochta a chur ar ghaothscátha gluaisteán.
Má táthar ag iarraidh bileoga fógraíochta a scaipeadh ar an sráid ní mór a sheiceáil leis an údarás áitiúil féachaint an bhfuil aon srianta áitiúla bruscair i bhfeidhm, mar bíonn na húdaráis áitiúla i dteideal a leithéid a bhreith isteach.  

Úinéirí gnó
De réir dlí caithfidh úinéirí gnó i gceantar uirbeach an casán agus pábháil lasmuigh dá guid áitreabh a choimeád saor ó bhruscar.  Muna ndéantar amhlaidh féadfar fíneáil €150 ar an láthair a ghearradh. Aithníodh roinnt gnóthaí ar bhonn náisiúnta mar chruthaitheoirí bruscair. Más leatsa aon cheann díobh siúd ní mór a bheith i gcónaí ar an airdeall.  Ba chóir do thábhairní agus beáir a chinntiú nach bhfágtar bunanna toitín ar an gcasán lasmuigh den áitreabh.
Ba chóir do bhainc a chinntiú nach bhfágtar fáltais  ATM ar an gcasán.
Níor mhór do ghnóthaí mearbhia a chinntiú go mbíonn an talamh lasmuigh den áitreabh saor ó bhruscar.  Mar a chéile do shiopaí milseán/siopaí áisiúla; caithfear a chinntiú nach gcaitear fáltais, clúdaigh, cártaí crannchuir 7rl. ar an gcasán lasmuigh.  
Má bhíonn slisneoga páipéir nó bunanna toitín os comhair áitreabh Geallghlacadóra caithfear iad a bhaint.  
Bruscar a ullmhú don Bhailiúchán: tá bearta beaga airdeallach ann maidir le bruscar a chur i láthair don bhailiú agus is mór an chabhair iad mar mhodh chun bruscar a sheachaint.  Ar na modhanna is fearr tá leas a bhaint as seirbhís bailithe bruscair agus araid rotha.  

Faoi Alt 3 (3) den Acht um Bhainistiú Bruscair 1997 is cion é bruscar tí a chaitheamh i mboscaí bruscair sráide.  
Ghlac Comhairle Contae Mhuineacháin freisin le Fodhlíthe um bhruscar a bhailiú, a stóráil agus a chosc maraon le ceisteanna eile um bhainistiú dramhaíola, 2008.  Ag seo achoimre ar na forálacha cuí sna fodhlíthe a nglacadh leo chun baol bruscar a laghdú nuair a fhágtar dramhaíl amuigh le bailiú:
· Níor chóir araidí a chur amach ach amháin ag an am agus san áit a leagadh síos sa chonradh leis an soláthróír seirbhíse
· Ba chóir an dramhaíl ar fad a chur isteach sna haraidí rotha
· Níor chóir araidí briste a úsáid – ba chóir don chlúdach a bheith oiriúnach agus é dúnta go hiomlán.





























3. Athbhreithniú ar an bPlean um Bhainistiú Bruscair 2014-2017

Baineadh amach na cuspóirí seo a leanas le linn tréimhse an Phlean deiridh um Bhainistiú Bruscair.7


Fáil réidh le Bruscar i gContae Mhuineacháin
Bíonn bruscar le feiceáil de shíor i gContae Mhuineacháin ach is fíor go bhfuil dul chun cinn i líon na gceantar saor ó bhruscar a thuairiscítear sa Chlár Náisiúnta um Mhonatóireacht Bruscair.

Feasacht ar an bPlean um Bhainstiú Bruscair a mhéadú
Scaipeadh an plean um bhainistiu bruscair go forleathan, tugadh tuarascáil bhliantúil do na baill agus ón mbliain 2005 fuair na baill tofa tuairisci ar dhul chun cinn trí Thuairisc an Phríomhfheidhmeannaigh.

An clár reatha um ghlantachán sráide a fhorbairt agus leanúint de sin don ghlantachán sráide i mbailte agus sráidbhailte an chontae  
Mhéadaigh Comhairle Contae Mhuineacháin go mór an caiteachas ar ghlantachán bruscair ón bplean deireanach mar a léirítear go soiléir i dTábla  1.

Leanúint den leibhéal ard forfheidhmiú atá i réim sa Chontae faoin Acht um Thruailliú Bruscair
Mhéadaigh ar líon na bhfíneálacha ar an láthair ó 74 i 2014 go 171 i 2017.  Chuir Comhairle Contae Mhuineacháin go mór leis an úsáid CCTV ar bhonn leathan chun bruscar a aithint agus a chosc le linn tréimhse an phlean deiridh. 

Páirtíochtaí nua a fhorbairt le comhlachtaí éagsúla idir dheonach agus tráchtála chun comhthionscadail i gcoinne bruscair a chruthú.
Cothaíodh gaol thar thréimhse an phlean le heagraíochtaí, lucht gnó, le comhlachtaí reachtúla agus deonacha a thuigeann aidhmeanna Údarás Áitiúla Mhuineacháin maidir le bruscar.  Mar shampla tá Cumann na mBailte Slachtmhara, clubanna CLG, scoileanna agus cumainn lucht gnó.  

Réimse leathan tionscadail phoiblí i gcoinne bruscair a fhorbairt is a chur i bhfeidhm
D’eagraigh Comhairle Contae Mhuineacháin feachtas rathúil um fheasacht bruscair agus an bhéim ar cheisteanna mar shalachar madraí, bruscar toitín, dumpáil mhídhleathach in áiteanna iargúlta agus CCTV chun bruscar a aithint.

Feachtas cuimsitheach a chur i bhfeidhm i mbunscoileanna agus scoileanna iarbhunoideachais
Cloch choirnéil i bhfeachtas um fheasacht bruscair ag Comhairle Contae Mhuineacháin is ea na Scoileanna Glasa.  Leanann na scoileanna den rannpháirtíocht ar bhonn bliantúil.  

An pobal a spreagadh i leith eachtraí bruscair a thuairisciú chuig Comhairle Contae Mhuineacháin 
Le linn tréimhse an phlean seo tháinig méadú in aghaidh na bliana ar an líon gearán bruscair.  Tá slite difriúla ann chun bruscar a thuairisciú agus úsáidtear go han-mhinic anois an r-phost agus na haipeanna móibíleacha mar Fix My Street.

Cur le feasacht ar an bhfadhb salachar madraí sa Chontae
Chuir Comhairle Contae Mhuineacháin go mór leis an líon dáileoirí málaí madraí atá ar fáil sa chontae agus méadaíodh ar an gcomharthaíocht i bhfaichí agus ceantair uirbeacha.  Is fíor go raibh an-éileamh ar an bhfeachtas ar na meáin shóisialta sa bhliain  2017.

Leanúint den bhainistíú bruscair ag na hIonaid Beir Chuige 
Tosaíodh i 2016 ar chlár bliantúil chun ionaid beir chuige a uasghrádú.  Baintear leas as CCTV ar bhonn forleathan chun monatóireacht a dheanamh ar dhumpáil mhídhleathach ag ionaid beir chuige.   

Na príomhláithreacha dubha bruscair sa Chontae a aithint i dtreo deireadh a chur leo
I 2017 bhain Comhairle Contae Mhuineacháin leas as €40,000 mar mhaoiniú frithdhumpála chun líon áirithe láithreacha dubha bruscair a ghlanadh suas. 

Aghaidh a thabhairt ar fhadhb an ghuma coganta  trí chur le feasacht agus gnímh fhorfheidhmithe
Leanann Comhairle Contae Mhuineacháin de pháirt a ghlacadh agus comhoibriú leis an Meitheal Bruscair Ghuma. 

An líon daoine agus is féidir a bheith páirteach sa Ghlantachán Earraigh
Is é an Glantachán Earraigh an tionscadal is mó frithbhruscair i gContae Mhuineacháin agus bíonn breis is 50 grúpa páirteach gach aon bhliain.  

An córas monatóireachta Truailliú Náisiúnta Bruscair a fheidhmiú.
Chomhlíon Comhairle Contae Mhuineacháin riachtanais an NLMS in aghaidh na bliana.



Táscairí Seirbhíse 2014-2017
	Táscaire
	2014 
	2015 
	2016 
	2017 

	Líon gearán bruscair (foinse plean RMCEI) 
	250
	223
	346
	397

	Líon fíneálacha ar an láthair  
	74
	108
	166
	171

	Méid caite ar fheasacht, gan deontais do Bhailte Slachtmhara 7rl (Deontas Feasacht Bruscair na Roinne) 
	27K 
	21K 
	21K 
	27k 

	Méid caite ar ghníomhaíochtaí carta 
	350k 
	445K 
	638K 
	644,000

	% suíomh saor ó bhruscar ón gCóras Náisiúnta um Mhonatóireacht  ar Bhruscar 
	0% 
(Meán náisiúnta 12%)
	10%
(Meán Náisiúnta 16%)
	16%
(Meán Náisiúnta 13%)
	TBC




































4. Ceisteanna Imní

Seachas an radharc ar bhruscar a bheith gránna, bíonn gnéithe eile díobhálacha nach ligeann don Chomhairle a mianach iomlán a bhaint amach  –
· Bítear ag iarraidh cur le margaíocht an Chontae mar láthair turasóireachta agus baintear den aidhm seo muna mbítear cúramach maidir le bruscar
· D’fhéadfaí an t-airgead a chaitear ar ghlantachán a chaitheamh ar chonláistí a fheabhsú sna bailte agus sráidbhailte

Gnéithe cúisíochta an Bhruscair  
De réir torthaí ón gCóras Náisiúnta um Mhonatóireacht  ar Bhruscar do Chontae Mhiuieachán (figiúirí 2016) is iad coisithe is mó a bhíonn mar an ngné cúisíochta is mó, 60% ar shráideanna uirbeacha.  Baineann an bruscar don chuid is mó le clúdach pacáistí agus le daoine ag caitheamh tobac, ag  ithe nó ag ól ar an sráid.  Is léir go gcaithfidh athrú mór teacht ar mheon an phobail maidir le bruscar a chaitheamh ar an sráid.      

Dumpáil Mhídhleathach
Is í an dramhaíl a dhumpáiltear go mídhleathach a bhíonn le feiceáil go soiléir is a dhéanann an dochar is mó. Tarlaíonn sé seo ní hamhain in áiteanna iargúlta tuaithe ach ar spásanna oscailte poiblí.  Faigheann  Comhairle Contae Mhuineacháin an-chuid gearáin ón bpobal idir mhála dubh amháin, dumpáil mhór mhídhleathach agus gach rud eile eatarthu.  Cé go ndéanann an Maor Bruscair dícheall is minic nach mbíonn fianaise dá laghad ann.  

Scóip dhíolta áisiúil
Toisc borradh mór a bheith faoin mbia áisiúil méadaítear go mór ar an dtoirt bruscar a chaitear feadh taobh an bhóthair is ar chosáin laistigh de mhíle ó bhailte agus sráidbhailte.  Ní hamháin go mbíonn sé gránna le feiceáil ach é dainséarach freisin ó thaobh fásra agus ainmhithe de.  

Salachar Madraí
Cúis an-mhór bruscair ar fud an chontae is ea salachar madraí.  Nuair a mheabhraítear ceadúnas madra cuirtear in iúl d’úinéirí gur coir atá ann agus go mbíonn siad féin freagrach as cúram a dhéanamh den salachar.  Chun cur le feasacht agus béim a leagan ar an bhfadhb tá comharthaí eolais ar fud an chontae.  






Comhairle Contae Mhuineacháin Phlean Bainistiú Bruscair 2018-2020 


Gluaisteáin tréigthe
Is minic a thréigtear gluaisteáin ar thaobh an bhóthair nó ar spásanna oscailte poiblí, eastáit tithíochta san áireamh.  Coir is ea é gluaisteán a thréigint faoi Alt 71 den  Acht (Leasú) um Bhainistiú Bruscair 1996.  Féadfar fíneáil ar an láthair a ghearradh ina leithéid de chás.

Ócáidí Móra
Gintear méid suntasach bruscar ag ócáidí móra mar chluichí, ceolchoirmeacha, féilte 7rl., é neamhchúiseach agus bainteach le clúdach de ghnáth.

Bruscar Toitíní
Léirigh torthaí 2016 ón gCóras Náisiúnta um Mhonatóireacht  ar Bhruscar go bhfuil tobac ar phríomhchúiseanna an bhruscar ar shráideanna is casáin ag 52%.  Faoi Alt 6 den Acht um Bhainistiú Bruscair 1997 – 2003 ní mór do shealbhóirí láithreacha poiblí an áit a choimeád saor ó bhruscar, bunanna toitín san áireamh.  Leis seo clúdaítear úinéirí gnó, tithe agus tábhairní.  

Bruscar Guma
Is é bruscar bia, ag 19%, an dara chatagóir is mó a taifeadadh mar thruailliú bruscair.  Sa chatagóir sin is é guma coganta an comhábhar amháin is coitianta sa chatagóir a bhaineann le bia, agus an dara chomhábhar is mó go náisiúnta, é mar 18% den bhruscar iomlán a taifeadadh sna suirbhéanna cainníochta bruscair a rinneadh sa bhliain 2012.

Dumpáil mhídhleathach i bhforaoiseacha
Bua don pbobal is ea rochtain coillte, ach fadhb ag Coillte atá an-choitianta anois is ea an dumpáil trí chéile.  Féachtar air seo mar cheist an-suntasach ar fad, cuirtear isteach ar thaitneamhacht na gcoillte agus ar  cháilíochtaí rochtain poiblí agus áineasa.





Chomharthaíocht mhídhleathach agus gan chead 
Cúis mhór imní is ea an líon ard comharthaí gan chead feadh an bhóthair phoiblí idir ócáidí, gnóthaí, fógraí ceantálaithe, teachtaireachtaí príobháideacha nó margaíocht threallchogaíoch.  Catagóir bruscair is ea na comharthaí úd agus a gcuid fearas.  Is minic a fhágtar an fearas nuair a bhaintear an comhartha, é mar bhruscar agus freisin mar rud a chuireann isteach ar shábháilteacht ghinearálta do lucht úsáidte an bhóthair.   


























































5. [bookmark: _TOC_250002]Oideachas agus Feasacht

Oibríonn an clár feasacht comhshaoil ag gach leibhéal ar fud an chontae ag díriú ar scoileanna, gnóthaí, grúpaí pobail, grúpaí spóirt, sealbhóirí tí, Bailte Slachtmhara agus cumainn áitritheoirí. Tá cur síos anso thíos ar chuid de na feachtais samplacha.  

Scoileanna

Tugann an tOifigeach Feasacht Comhshaoil (EAO) cuairt  ar bhunscoileanna agus meánscoileanna ar fud an chontae le linn an téarma scoile.  Tá 62 bhunscoil agus 12 scoil dara leibhéil sa chontae is iad ag freastal ar thart ar 13,000 dalta.

Spreagtar scoileanna le páirt a ghlacadh sa chlár Scoileanna Glasa, sin clár idirnáisiúnta a chuireann iompar freagrach i leith an chomhshaoil chun cinn i measc daltaí scoile agus an phobail mhóir.  Eagraíonn An Taisce an clár ar bhonn náisiúnta is bíonn tacaíocht acu ó na húdaráis áitiúla.  Ar na gníomhaíochtaí a tharlaíonn sna scoileanna bíonn; cainteanna ón EAO ar bhruscar agus topaicí eile comhshaoil,  cuairteanna ó “Binjamin” ar ranganna sa timthriail sóisearach, soláthar ceardlanna ag saineolaithe agus acmhainní saor in aisce mar phiocairí bruscair agus málaí chun rannpháirtíocht a spreagadh.

I Meitheamh 2017 bhí 59 bunscoil agus 11 scoil iarbhnoideachais cláraithe leis an gClár Scoileanna Glasa 

Le linn tréimhse an phlean beidh an méid seo a leanas ar bun ag Údaráis Áitiúla Mhuineacháin:

· Leanfar de shaothrú le scoileanna cláraithe agus spreagfar scoileanna nua le teacht isteach sa chlár
· Spreagfar na Meánscoileanna le páirt a ghlacadh i dtionscnaimh áirithe mar  ECO Unesco Gníomhaí Óg Timpeallachta na bliana agus Junk Kouture.

Glantachán Náisiúnta Earraigh agus Glantachán an Fhómhair
Bíonn Glantachán Náisiúnta an Earraigh ar siúl i mí Aibreáin in aghaidh na bliana.  Eagraithe ag An Taisce, tacaíonn  Údaráis Áitiúla leis agus ag seo na 3 phríomhchuspóirí;

· Cur le feasacht ar cheisteanna bruscair agus dramhaíola
· Glantacháin a spreagadh i rith mí Aibreáin
· Rannpháirtíocht praiticiúil leanúnch a spreagadh maidir le cúram a dhéanamh den timpeallacht.

Más maith le héinne glantachán áitiúil a eagrú is féidir an ócáid a chlárú le An Taisce (Beolíne: 01 7077066 nó ar líne: www.nationalspringclean.org ).   Gheofar Mála don Ghlantachán Earraigh agus clúdach árachais.  

Ar bhonn áitiúil eagraíonn  Comhairle Contae Mhuineacháin glantachán ar bhóithre náisiúnta leis na Seirbhísí Bóithre agus tacaítear leis An Taisce trí scipí, piocadóirí agus málaí bruscair a thabhairt do ghrúpaí deonacha áitiúla.  

Chun go mbeidh rath ar Ghlantachán Náisiúnta an Earraigh táthar ag brath ar chabhair agus tacaíocht ó na rannpháirtithe.  Is cuma cé  chomh beag is atá an ócáid, is céim dearfach í i dtreo timpeallacht saor ó bhruscar a chruthú. 

Maoiniú do Bhailte Slachtmhara & don Ghréasán Cumann Áitritheoirí
Chomh maith le hacmhainní a dháileadh do scipí ar cíos, piocadóírí bruscair 7rl., dáiltear suim áirithe airgid in aghaidh na bliana ar a dtugtar “An Ciste Timpeallachta”.  Tá sé mar aidhm ag an gCiste úd tacú le grúpaí pobail i gContae Mhuineacháin ar mhaith leo feabhas a chur ar cháilíocht beatha an phobal áitiúil,  dreach an cheantair agus an caighdeán timpeallachta  i limistéir áirithe a fheabhsú.  Meastar tacaíocht airgeadais mar €65,000 a thabhairt do réimse gníomhaíochtaí mar phéintéireacht, araidí a cheannach, smachtú bruscair, bláthanna a chur 7rl.

Go ceann tréimhse an phlean seo tá sé i gceist ag Údaráis Áitiúla Mhuineacháin:  
Acmhainní a sholáthar don Chiste Timpeallachta.
Cabhrú le cumainn nua áitritheoirí trí thacaíocht agus treoir a thabhairt dóibh.  

Na Meáin Shóisialta:
Ó glacadh leis an bplean deireanach tháinig méadú mór ar an dtábhacht a bhaineann leis na meáin shóisialta chun plé leis an bpobal mór.  Ghlac Comhairle Contae Mhuineacháin na meáin chéanna chucu féin  agus d’eagraigh roinnt feachtas gníomhacha .  Mar shampla
· Feachtas bruscar tobac “Bin your butt” 
· Feachtas salachar madraí “If they could they would” 
· Scannánaíocht CCTV “Santa Cam” 


















































6: Rialú Bruscair & Forfheidhmiú

Tá foireann tiomanta ag an Roinn Comhshaoil i Comhairle Contae Mhuineacháin chun plé le gach aon ghné den Acht um Thruailliú ó Bhruscar 1997-2003, An tAcht (Leasú) um Bainistiú Dramhaíola  1996 agus rialacháin ghaolmhara dramhaíola. 

Is post rí-thábhachtach é an tOifigeach Patról Bruscair, freagraíonn agus scrúdaíonn sé aon ghearán a fhaigheann na Seirbhísí Comhshaoil.   Tháinig méadu mór ar an líon gearán a fhaightear, rud a chiallaíonn  nach bhfuil an-chuid daoine sásta cur suas a thuilleadh le bruscar. 

Déantar gach gearán a logáil ar fhearas láimhe agus nuair a scrúdaítear iad déantar uaslódáil  ar chóras Eolais Geografaíoch.
Go ceann tréimhse an phlean seo tá sé i gceist ag Comhairle Contae Mhuineacháin 
· Leanúint d’acmhainní a sholáthar chun an Oifigeach Patról Bruscair a fhostú
· Gach aon ghearán a scrúdú go pras ag brath ar an riosca 
· Leanúint de theicneolaíocht a úsáid chun na himscrúduithe bruscair a thaifeadadh


CCTV a Úsáid   
Cuireann úsáid CCTV le saothar an  Oifigeach Patról Bruscair  mar féadfar é a úsáid chun monatóireacht a dhéanamh ar fhadhbanna mar shuímh dhubha bruscair nó bainc bhuidéal. Is fíor, áfach, go bhfuil teorainn lena úsáid.  Mar shampla ní féidir aghaidh an duine a aithint, tá sé costasach,  bíonn ceisteanna príobháideachais ann agus acmhainní de dhíth freisin chun féachaint ar an scannánaíocht.  
I measc forbairtí le déanaí maidir le forfheidhmiú tá dróin agus a leithéid eile de theicneolaíocht chun monatóireacht agus tomhas a dhéanamh ar dhumpáil mhídhleathach.  Go ceann téimhse an phlean seo cinnteoidh Comhairle Contae Mhuineacháin go mbeidh acu

· Clár bliantúil monatóireacht CCTV
· Teagmháil leanúnach leis an Údarás Réigiúnach Forfheidhmiú Dramhaíola mar gheall ar dhróin agus a leithéid eile de theicneolaíocht a úsáid.




























7: Cuspóir an Phlean um Bhainistiú Bruscair 2018-2020

Deireadh a chur le bruscar i gContae Mhuineacháin
· Sa phlean um Bhainistiú Bruscair leagtar síos roinnt straitéisí, cuspóirí agus gnímh chun fáil réidh le bruscar sa Chontae. 

Cur le feasacht ar an  bplean um Bhainistiú Bruscair, a bhfuil ann agus na cuspóirí
· An Plean um Bhainistiú Bruscair a fhoilsiú ar shuíomh idirlín Údarás Áitiúla Mhuineacháin www.monaghancoco.ie
· A bhfuil sa phlean a chur chun cinn i measc na foirne agus tacaíocht a lorg uathu chun cabhrú leis na bearta a chur i bhfeidhm.
· An plean a scaipeadh ar na bailte agus sráidbhailte éagsúla trí Ghréasán na mBailte Slachtmhara & Cumainn Áitritheoirí, i dtreo monatóireacht a dhéanamh ar dhul cinn maidir le cuspóirí a bhaint amach.
· Leas a bhaint as na stásiúin áitiúla raidió le teacht ar an bplean agus ar a bhfuil ann a chinntiú.
· Alt bolscaireachta ar an bPlean um Bhainistiú Bruscair a fhoilsiú in ar a laghad nuachtán amháin sa chontae.
· Tuairisc bhliantúil ar dhul chun cinn a ullmhú agus a chur ar chlár Cruinnithe Comhairle Údarás Áitiúla Mhuineacháin lena gceadú.  Ach an méid sin déanta foilseofar an tuairisc ar Nuachtán áitiúil.  
· Eolas cuí maidir le bruscar a fhoilsiú ar Thuairisc mhíosúil an Phríomhfheidhmeannaigh.  

An clár atá faoi láthair ann don ghlantachán sráide i mbailte agus sráidbhailte ar fud an Chontae
· Faoi réir maoiniú a bheith ar fáil, leanúint de na cláir reatha um ghlantachán sráide laistgh de na príomhbhailte.
· Leanúint d’inneall scuabtha na Comhairle a úsáid i sráidbhailte an Chontae chun a bheith i dteagmháil le hOifigí Ceantair maidir lena ról i mbainistiú bruscair, cuimseofar minicíocht folmhú araidí bruscair agus glantachán limistéir mar a mbíonn an-chuid bruscair.  
· Acmhainní d’oibríochta glantachán sráide a sholáthar i mbuiséid bhliantúla.
· Má bhíonn teacht ar acmhainní agus más feidir é a dhéanamh, déanfaidh Údaráis Áitiúla Mhuineacháin iarracht ar bhailiú bruscair a chomhordú le bearradh ciumhaiseanna agus bóithre dúnta don chothabháil.

Leanúint den ardleibhéal forfheidhmiú atá sa chontae faoin Acht um Thruailliú Bruscair 1997-2003.
· Leanúint de shaothar an Mhaoir Phatróil Chomhshaoil agus Maoir Bhruscair/Tráchta a fhostaítear sa Chontae chun téarmaí reachtaíochta a fhorfheidhmiú.  
· Fíneáil ar an láthair a eisiúint i gcás coireanna a dtagtar orthu. 
· Nuair is féidir, dul i muinín modhanna dlíthiúla nuair nach bhfaightear an fhíneáil de reir an Achta.
· Córas  CCTV a úsáid go forleathan chun teacht ar choireanna ar láithreacha dubha agus ag ionaid beir chuige.

Páirtíochtaí nua a fhorbairt le comhlachtaí éagsúla idir dheonach, poiblí agus tráchtála chun comhthionscadail fhrithbhruscair a chruthú
· Comhpháirtíochtaí a bunú le gnóthaí, cumainn áitritheoirí, grúpaí bailte slachtmhara agus páirtithe eile ar cás leo comhshaol glan imharathana a chruthú i gContae Mhuineacháin.
· Faoi réir maoiniú a bheith ar fáil, cúnamh a thabhairt trí dheontas do Chumainn Áitritheoirí agus Grúpaí Bailte Slachtmhara don chur i láthair comhshaol a gceantair áitiúla féin, beidh rialú bruscair chun tosaigh san iarracht.
· Saothrú le pobail ar fud an Chontae chun an pháirtíocht is mó agus is féidir a bhaint amach sa Ghlantachán Náisiúnta Earraigh agus i nGlantachán áitiúil an Fhómhair, maraon le teacht ar chur chuige páirtíochta um bhruscar nár cuireadh de láimh mar is cóir.
· Gach bunscoil agus iarbhunscoil sa chontae a spreagadh i leith páirt a ghlacadh sa Chlár Scoileanna Glasa.
· Bailte Slachtmhara a spreagadh chun smaoineamh ar fhéidearthacht an tseirbhís phromhaidh a úsáid do ghníomhaíochtaí bailithe bruscair.

Clár leathan poiblí um thonscadail fhrithbhruscair a fhorbairt is a chur i bhfeidhm
· Leas a bhaint as an Scéim Deontas Frithbhruscair ag an Roinn Comhshaoil, Oidhreachta & Rialtais Áitiúil le cómhaoiniú ó acmhainní na Comhairle chun ábhar bolscaireachta frithbhruscair a sholáthar. 
· Leas a bhaint as an suíomh idirlín agus na meáin shóisialta chun gníomhaíochtaí bruscair sa Chontae a fhógairt.  Ar a laghad feachtas amháin in aghaidh na bliana a eagrú ar na meáin shóisialta.

Feachtas cuimsitheach a chur i bhfeidhm do bhunscoileanna agus scoileanna dara leibhéil 
· Páirtíocht a spreagadh agus tacaíocht a thabhairt don chlár Scoileanna Glasa Idirnáisiunta a lorgaíonn Plean Gnímh Bruscair ó scoileanna a bhíonn páirteach.  
· Tacú le scoileanna a léiríonn tiomantas do dheachleachtais um bhainistiú bruscair trí acmhainní agus ceardlanna. Scoileanna a spreagadh chun tacú leis an nGrúpa Bailte Slachtmhara áitiúil agus Cumainn Áitritheoirí i dtionscadail comhshaoil, bainistiú bruscair san áireamh.
· Cuairt rialta ón Oifigeach Feasacht Comhshaoil ar scoileanna a eagrú chun feasacht comhshaoil a chruthú agus a choimeád suas.
· Saothrú le Cúram Leanaí Pobail Mhuineacháin chun cláir feasacht comhshaoil a fhorbairt in áiseanna cúraim leanaí sa chontae, go háirithe le linn tréimhsí saoire scoile. 
· Páirtíocht sa Chomórtas Gníomhaí Óg Timpeallachta ECOUNESCO a spreagadh. 

An pobal a spreagadh i leith eachtraí bruscair a thuairisciú chuig Comhairle Contae Mhuineacháin 

· Éascóidh Comhairle Contae Mhuineacháin an tuairisciú coireanna bruscair agus láithreacha dumpáil mhídhleathach ag an bpobal trí rogha bealaí a sholáthar.  Féadfar :-
· Glaoch ar an Hotline Bruscair 1800 200014 nó an Roinn Comhshaoil 042 9661240
· Seol r-phost chuig an Roinn Comhshaoil litter@monaghancoco.ie
· Téigh go www.monaghan.ie  agus lean an  fixyourstreet portal.
· Úsáid aip fón cliste an EPA “see it, say it”.
· Twitter @MonaghanCoCo.
· Facebook, MonaghanCoCoEnvironment.
	
Cinnteoidh Comhairle Contae Mhuineacháin:
· Fógraí sna meáin áitiúla chun feasacht na modhanna úd a choimeád suas.
· Go ndéanann oifigeach ainmnithe an Hotline a sheiceáil go rialta, ionas gur féidir gach aon tuairisc ar bhruscar a leanúint go pras is go héifeachtach.
· Go ndéantar gach aon ghearán a logáil ar chóras bunachar sonraí GIS agus go bhfiosrófar an scéal de réir Polasaí Forfheidhmiú Comhshaoil glactha i 2017. 
· Go bhfreagraítear an gearánach mar is cuí chun an scéal a mhíniú maidir le stádas an ghearáin.
.
Clár a bhunú chun araidí a roghnú, a shuiteáil, a chothabháil is a fholmhú 
· Teacht ar réiteach leis na Ceantair Bhardasacha i gcomhar leis na Coistí Bailte Slachtmhara lena mbaineann maidir le clár a bhunú chun araidí a roghnú, a shuiteáil, a chothabháil is a fholmhú.
· Acmhainní a sholáthar sna buiséid bhliantúla chun araidí bruscair a sholáthar i mbailte agus sráidbhailte ar fud an Chontae nuair is gá.
· Beidh luaithreadáin toitín sna haraidí nua bruscair go leir.

Saothrú le gnóthaí sa Chontae chun an tAcht um Thruailliú Bruscair 1997-2003 a fheidhmiú.
· Feachtais feasacht bruscair a fheidhmiú le gnóthaí áitiúla mar shampla Bruscar Guma, clúdaigh beir leat, cupáin chaife 7rl.
· Teagmháil a eagrú idir Maoir Bhruscair agus úinéirí áitiúla gnó chun bruscar a sheachaint,  mar shampla fáltais ó mheaisíní  ATM, guma coganta, bruscar toitín agus clúdaigh beir leat.
· Gníomhú de réir moltaí déanta ag IBAL i dtuairiscí eisithe.

Cur le feasacht an cheist salachar madraí sa Chontae
· Eolas ar an ndualgas dlíthiúl maidir le salachar madra a ghlanadh suas a scaipeadh nuair a mheabhraítear ceadúnais mhadraí.
· Comharthaí salachar madraí  agus málaí dáileora a sholáthar pé áit is gá.
· Déanfaidh an Maor Madraí agus an Maor Patról Comhshaoil cigireacht le chéile i limistéir phoiblí mar chlóis súgartha chun reachtaíocht bruscair agus rialú madraí a fhorfheidhmiú.   

Leanúint den bhruscar a bhainistiú ag ionaid Beir Chuige sa chontae lena chinntiú go gcoimeádtar iad ar ardchighdeán do lucht úsáidte.
· Leanúint de sheiceáil rialta na n-ionad beir chuige go léir ag an Maor Patról Comhshaoil.
· Leanúint den phlé rialta leis an gconraitheoir chun seirbhís éifeachtach a chinntiú de réir an chonradh seirbhíse.
· Leanúint de Cheamaraí Faire soghluaiste a úsáid ar shuímh mar a gceaptar go mbíonn fadhbanna móra agus fíneálacha a ghearradh nuair a thagtar ar choir.
· Preasráitis rialta a chur amach sna meáin áitiúla  ag míniú na ngnímh fhorfheidhmithe a leanann coireanna ag na hionaid beir chuige.
· Naisc a fhorbairt le grúpaí pobail áitiúla chun bruscar ag na suímh a thuairisciú.
· Clár bliantúil cothabhála a fhorbairt is a chur i bhfeidhm do na bainc bhuidéal, san áireamh beidh níocháin cumhachtach, brandáil agus araidí nua.

Láithreacha an-dona bruscar sa chontae a aithint i dtreo  fáil réidh leis an líon is mó díobh agus is féidir go ceann tréimhse an Phlean Bhruscair
· Na láithreacha an-dona bruscar a aithint is a thaifeadadh.
· Grúpaí pobail a spreagadh chun a leithéid de láthair a thuairisciú.
· Bunachar sonraí a chruthú de na láithreacha an-dona mídhleathacha agus fráma ama a aontú chun déileáil leo go léir ar bhonn tosaíochta.
· Ceamaraí Faire a úsáid ar na láithreacha céanna

Dul i ngleic leis an bhfadhb um ghuma coganta trí chur le feasacht agus forfheidhmiú faoi réir maoiniú a bheith ar fáil ón Meitheal Oibre Bruscar Guma.
· Leanúint den bhaint a bhíonn againn leis an dtionscadal náisiúnta feasacht guma coganta a d’eagraigh an  Meitheal Oibre Bruscar Guma.

Cur go mór le rannpháirtíocht sa Ghlantachán Náisiúnta Earraigh agus Glantachán Áitiúil an Fhómhair
· Feachtas bliantúil sna meáin chun an Glantachán Náisiúnta Earraigh agus Glantachán Áitiúil an Fhómhair a fhógairt is a chur chun cinn.
· Leanúint de thacú leis na Bailte Slachtmhara, an Gréasán Cumann Áitritheoirí agus eagraíochtaí deonacha eile  maidir le glantacháin phobail le linn an Ghlantachán Náisiúnta Earraigh agus Glantachán Áitiúil an Fhómhair.
· Díriú ar scoileanna sa chontae chun iad a spreagadh i leith glantacháin phobail mar chuid den Lá Gníomh sa Chlár Scoileanna Glasa.
· Tacú le hiarrachtaí an earnáil deonach trí scipe, málaí, lámhainní agus piocadóirí bruscair 7rl. a sholáthar mar chúnamh do ghlantachán éifeachtúil sábháilte sna pobail áitiúla.

An Córas Monatóireachta Náisiúnta um Thruailliú Bruscair a chur i bhfeidhm is a úsáid go gníomhach chun monatóireacht a dhéanamh ar ghníomhaíochtaí agus feidhmiú na nÚdarás Aitiúla maidir le bruscar
· Suirbhéanna bliantúla ar leibhéal agus déanamh an bhruscair laistigh de cheantair tuaithe agus uirbeach mar a iarrann An Córas Monatóireachta Náisiúnta um Thruailliú Bruscair.

Eagrófar agus riarfar gach ócáid, san áireamh iad siúd de chuid Comhairle Contae Mhuineacháin, ionas nach gcruthaítear bruscar ar bith.
· Ní scaoilfidh aon ócáid chomórtha nó imeacht ag Údaráis Áitiúla Mhuineacháin balúin ná laindéir spéire mar cruthaítear bruscar dá dheasca.
· Iarrfaidh Údaráis Áitiúla Mhuineacháin ar ghrúpaí pobail agus áisínteachtaí eile reachtúla  gan balúin a scaoileadh nuair a bhíonn comóradh nó ócáid eile ar siúl mar gheall ar éifeacht an bhruscair.
· Beidh ar ócáidí faoi réir pleanála a bplean um bhainistiú bruscair a sheoladh chuig an Údarás Áitiúil.
· Eagrófar gach ócáid sa Chontae ar bhonn a chinnteoidh go laghdaítear an bruscar chomh fada agus is féidir.









9. Áiseanna Bainistiú Dramhaíola 


Monaghan Local Authorities Litter Management Plan 2014-2016 

Comhairle Contae Mhuineacháin Phlean Bainistiú Bruscair 2018-2020 

